
- Hlic pica, dubio picturata colore, curam logices perennabat insomnem. Illic
monedula, latrocinio laudabili ‘reculas thesaurizans, innatz avaritie argumenta
monstrabat, Illic columba, dulci malo inebriata Diones, laborabat Cypridis in
palestra. Illic corvus, zelotypie abhorrens dedecus, suos feetus non sua esse pignora
fatebatur, usque dum comperto nigri argumento coloris, hoc quasi secum disputans
comprobat. Illic perdix nunc aetie potestatis insultus, nunc venatorum sophismata,
nunc canum latratus propheticos abhorrebat. Illic anas cum ansere, sub eodem
jure vivendi, hiemabat in patria fluviali. Illic turtur, suo viduata consorte, amorem
epilogare dedignans, in altero bigamiz refutabat solatia. Illic psittacus cum sui
gutturis incude vocis monetam fabricabat humanz. Illic coturnicem, figure dra-
conis ignorantem fallaciam, imaginarize vocis decipiebant sophismata. Illic picus,
proprie architectus domuncule, sui rostri dolabro clausulam fabricabat in ilice.
Illic curruca, novercam exuens, materno pietatis ubere alienam cuculi prolem
adoptabat in filium ; que tamen capitali premiata stipendio, privignum agnoscens,
filium ignorabat. Illic hirundo, a sua peregrinatione reversa, sub trabe nidi lutabat
hospitium. Illic philomena, deflorationis querelam reintegrans, harmoniaca tympani-
zans dulcedine, puritatis dedecus excusabat. Illic alauda, quasi nobilis citharista,
non studii artificio, sed Nature magisterio, musice predocta scientiam, citharam
praesentabat in ore, qua tonos in tenues subtilizans particulas, semitonia usque in
gumphos indivisibiles dividebat. Illic vespertilio, avis hermaphroditica, ciphri locum
inter aviculas obtinebat. Hec animalia, quamvis illic quasi allegorice viverent, ibi
tamen esse videbantur ad litteram.

Sindo, in virorem, adulterato candore quam puella inconsutibiliter ipsa post-
modum dicente texuerat, non plebea vilescens materia, artificio subtili lasciviens,
pallii gerebat officium ; qua multis intricata implexionibus, colorem imaginabatur
aquatilem. In qua supra animalis naturam aquatilis, multifarias particulatam in
species, fabula commentabatur picture. Illic cetus rupibus contendens, suz scopulo

